
Манăн пуç шăмминче пурăнать чĕмсĕр куçлă Бодлер: 

умĕнчи пуш стакан эрешмен картипе карталаннă. 

Пуш стаканăн хуçи калама çук вăр-вар, йӳрĕкскер, 

вăл—хура эрешмен: чăн хуçи çеç чирпе пăталаннă. 

Каминре çунакан вут çути хăй çине ӳкнĕрен, 

çĕрлехи сĕмлĕхре палăрать бронза бюст пек ун пуçĕ, 

шарт! сикет пек тăрук «альбатрос» сассине илтнĕрен, 

Париж тӳпине кантăкран хыпашлать чĕмсĕр куçĕ. 

Вăл пăлхавлă кунсен ахрăмне те тăнлать тĕлĕнсе: 

тӳпери альбатрое явăнса тек вĕçмест шиксĕр саслăн, 

ун вилли çеç шур пăнчăн кусне курăнать хум çинче. 

Манăçми çулсене тепĕр хут вăл илесшĕн чĕнсе: 

асилӳ çилĕсем хăлхинчен шеллесе пăшăлтатрĕç пек ассăн:

«Йышăнать-и сана тепĕр хут ху питленĕ çак аскăн тĕнче?»

  